
					இப்பக்கம் மெய்ப்பு பார்க்கப்படவில்லை
220 நினைவு அலைகள்
‘உல்கையே கட்டி ஆண்டாலும் பெற்றோர் என்று சொல்வது இல்லை.
“பணம், பதவி, செல்வாக்கு, இப்படி எதுவும் இல்லாவிட்டாலும் குழந்தையைப் பெற்றுவிட்டால், பெற்றோர் என்று போற்றுவர். அச் சிறப்பைப் பெற்றபின் பொறுப்பு அதிகம்.
“பிள்ளைகளை நன்றாக வளர்ப்பது, அப் பொறுப்பாகும்.
"நீங்கள் கல்வி பெறாவிட்டாலும் பிள்ளைகளைப் படிக்க வைக்க வேண்டும்.
"அன்பாகப் பேசி, பள்ளிக்கு அனுப்ப வேண்டும்; நாள்தோறும் அனுப்ப வேண்டும்; நேரா நேரத்திற்கு அனுப்ப வேண்டும். "வேடிக்கை பார்க்காமல் படி என்று அன்பாகச் சொல்லி அனுப்புங்கள்.
“எப்போதோ வரப்போவதை இப்போது சொல்ல இயலாது. அதனால், ‘கற்பதைத் திருத்தமாகக் கற்பாய்’ என்று ஊக்கப்படுத்தி அனுப்புங்கள். o
"மற்றவர்களை மதிக்கக் கற்கட்டும்; பிற மாணாக்கர் மதிப்பைப் பெறட்டும்; நாலுபேர் மதிக்க வாழட்டும் என்று அறிவுரை கூறுவேன்” என்றேன்.
திருவள்ளுவனின் பிஞ்சு உள்ளத்தில் நான் கூறியது எவ்வளவு ஆழப்பதிந்துள்ளது என்று கண்டுபிடிக்க முயலவில்லை.
துரத்துக்குடி சென்று அடைந்தோம். 1976 ஆம் ஆண்டு பிப்பிரவரி 6ஆம் நாள் பிற்பகல், தனியார் உயர் தொடக்கப் பள்ளி ஒன்றில் ஆண்டு விழா, குறிப்பிட்ட நேரத்தில், தொடங்கியது.
திருநெல்வேலி மாவட்ட ஆட்சிக் குழுவின் தலைவராக விளங்கிய திருவாளர், கு. ராமசுப்பு ரெட்டியார் விழாவில் கலந்து கொண்டார். தூத்துக்குடி நகர்மன்றத் தலைவர், திருவாளர் சாம். மாசிலாமணி ஆண்டு விழாக் குழுவின் தலைவராக வரவேற்றார்.
அறுபது பள்ளிகளும் பங்கு கொண்டன. அத்தனை ஆசிரிய ஆசிரியைகளும் குழுமி இருந்தார்கள்.
மாணவ மாணவியரின் கலை நிகழ்ச்சிகள் சிறப்பாக இருந்தன வரவேற்பு, நேரத்தைக் கொள்ளை கொண்டது.
பந்தியிலே வஞ்சனை செய்யாமை, பண்பட்ட மரபு! வரவேற்பில் வஞ்சனை செய்யாமை இக் கால மரபு.

		 இப்பக்கம் கடைசியாக 9 ஆகத்து 2018, 11:14 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

